
O‘SMIRLARDA AGRESSIV 
XULQ-ATVORINI PSIXOLOGIK 
O‘RGANISHNING O‘ZIGA XOS 

XUSUSIYATLARI

Norqulova Dildora Shavkat qizi
Toshkent Kimyo Xalqaro Unversiteti Samarqand filiali

ijtimoiy psixologiya magistranti

Annotatsiya: O‘smirlarda agressiv xulq – atvor, o‘smirlarda agressiv xulq – atanomiya kontseptsiyasivoriga ta’sir etuv
chi omillar, o‘smirlik davri bilan bog‘liq psixologik xususiyatlar, frustratsiya agressiyaga moyilligi, “sog‘lom – simptomatik 
patologik” mezoni asosida baholanishi.

Kalit so‘zlar: o‘smirlik, agressiv xulq – atvor, Oila muhiti ijtimoiy qadriyatlar, ijtimoiylashuv, ijtimoiy og‘ishlar, frustratsiya.
Abstract: Aggressive behavior in adolescents, aggressive behavior in adolescents - factors influencing the concept of 
autonomy, psychological characteristics associated with adolescence, frustration tendency to aggression, assessment 
based on the criterion of “healthy - symptomatic - pathological”.

Key words: adolescence, aggressive behavior, Family environment, social values, socialization, social deviations, frus-
tration.
Аннотация: Агрессивное поведение у подростков, агрессивное поведение у подростков – факторы, влияющие 
на концепцию автономии, психологические особенности подросткового возраста, фрустрационная склонность к 
агрессии, оценка по критерию “здоровый – симптоматический – патологический”.

Ключевые слова: подростковый возраст, агрессивное поведение, семейная среда, социальные ценности, соци-
ализация, социальные отклонения, фрустрация.

KIRISH
O‘smirlik davri inson hayotidagi eng muhim psixologik shakllanish bosqichlaridan biri hisoblanadi. Bu 

bosqichda shaxsning ichki dunyosi, o‘z-o‘zini anglash darajasi, mustaqil qaror qabul qilishga intilishi va ijtimoiy 
faolligi keskin o‘zgarishga uchraydi. Aynan shu davrda ko‘plab psixologik muammolar, jumladan, tajovuzkorlik 
(agressivlik) holatlari yaqqol namoyon bo‘ladi. Agressiv xulq-atvorni o‘rganishda psixologik omillar bilan bir 
qatorda ijtimoiy muhitning bevosita ta’siri alohida ahamiyatga ega. Zero, o‘smirlarning harakatlari ko‘p hollarda 
u yashayotgan jamiyatdagi ijtimoiy holat, oilaviy tarbiya va tengdoshlar guruhi bilan bog‘liq bo‘ladi. Agressiv 
xulq-atvor o‘z-o‘zidan shakllanmaydi. Unga zamin hozirlaydigan ijtimoiy sharoitlar, xususan, oiladagi befarqlik, 
maktabdagi psixologik bosim, atrof-muhitdagi adolatsizlik va tengsizlik, shuningdek, yetarli darajadagi emot-
sional qo‘llab-quvvatlashning yo‘qligi asosiy omillardan hisoblanadi.

O‘smirlar tajovuzkorlikni ko‘pincha o‘zlarini himoya qilish yoki jamiyatda o‘z o‘rnini mustahkamlash vositasi 
sifatida qo‘llaydilar. Ayniqsa, o‘zini jamiyatda rad etilgan, noto‘g‘ri tushunilgan yoki e’tibordan chetda qolgan deb 
hisoblovchi o‘smirlar tajovuzkorlik orqali o‘z hissiy og‘riqlarini tashqi muhitga ko‘chirishga urinadilar. Bu esa, 
o‘z navbatida, ijtimoiy munosabatlarda muammolar, ijtimoiy ajralish va norozilik holatlarini kuchaytiradi. Oila 
muhitining o‘smir shaxsiga ko‘rsatadigan ta’siri psixologik jihatdan chuqur ahamiyat kasb etadi. Oilada emot-
sional beqarorlik, ortiqcha jazolash yoki befarqlik mavjud bo‘lsa, bu holat o‘smir psixikasida salbiy iz qoldiradi. 
Shu nuqtai nazardan qaralganda, ota-onaning farzandga nisbatan munosabati, u bilan muloqot sifati va hissiy 
yaqinligi agressivlikning paydo bo‘lishida asosiy vositachilardan biri bo‘lib xizmat qiladi.

Oilaviy nizolar, ajrimlar, nazoratning sustligi yoki haddan ziyod qat’iyati o‘smirda ichki ziddiyatlarni kuchay-
tiradi va bu oxir-oqibat tashqi tajovuz ko‘rinishida namoyon bo‘ladi. Bundan tashqari, o‘smir shaxsining teng-
doshlar guruhi bilan bo‘lgan ijtimoiy munosabatlari ham uning xulq-atvoriga bevosita ta’sir ko‘rsatadi. Agar 
o‘smir salbiy xatti-harakatlarni normal holat deb biladigan guruh a’zolariga qo‘shilsa, u o‘z shaxsiy qoidalarini 
emas, balki guruh ichki qonun-qoidalarini ustuvor deb hisoblay boshlaydi. Bunday guruhlarda tajovuzkorlik 

o‘zaro munosabatlarni hal qilishda asosiy vosita sifatida targ‘ib qilinadi. Natijada, o‘smir doimiy ravishda tajovuz 
orqali o‘zini tasdiqlashga, kuchliroq ko‘rinishga va xavfli sharoitlarda omon qolishga harakat qiladi. 

Zamonaviy texnologiyalar va internet tarmoqlari kengaygan bir sharoitda ommaviy axborot vositalari ham 
o‘smir agressivligining shakllanishida muhim ijtimoiy omilga aylangan. Ijtimoiy tarmoqlarda kuch ishlatish, 
haqorat, virtual zo‘ravonlik va tazyiq sahnalari yosh ongga kuchli emotsional bosim o‘tkazadi. O‘smir bunday 
sahnalardan ijobiy axloqiy saboq olish o‘rniga, ularni real hayotdagi muomala usuli sifatida qabul qilib, o‘z 
tajribasida tatbiq qilishga urinadi. Ayniqsa, qahramonlar obrazidagi zo‘ravonliklarni idealizatsiya qilish holatlari 
salbiy psixologik oqibatlarga olib keladi.

O‘smirlar tajovuzining ijtimoiy xususiyatlarini tahlil qilishda yana bir muhim omil – bu ijtimoiy profilaktika 
va psixologik yordam tizimining mavjudligi yoki yo‘qligidir. Agar ijtimoiy tizim o‘smirning agressivligini vaqtida 
aniqlash, uni tushunish va konstruktiv yo‘nalishga burish uchun yetarli darajadagi tashkiliy va mutaxassislik 
yondashuvlariga ega bo‘lmasa, bunday xatti-harakatlar doimiylik kasb etadi. Shu sababli o‘smirlarga nisbatan 
olib boriladigan psixologik va ijtimoiy ishlarda korreksion metodlar, ijtimoiy treninglar, muloqot madaniyatini 
o‘rgatuvchi mashg‘ulotlar, stressni boshqarish bo‘yicha ko‘nikmalarni shakllantiruvchi yondashuvlar samarali 
vosita sifatida qo‘llanishi lozim. 

Zamonaviy psixologiyada o‘smirlar agressiv xulq-atvori shaxs rivojlanishidagi murakkab va ko‘p omilli 
hodisa sifatida talqin etiladi. Kriminologik adabiyotlarda voyaga yetmaganlarning tajovuzkor xatti-harakatlarini 
tasniflashda ularning shaxsiy psixologik xususiyatlari va jinoyat sodir etish tajribasiga asoslanilgan holda to‘rt 
asosiy guruh ajratiladi.

Birinchi toifadagilarga bunday xatti-harakatni ilk bor amalga oshirgan shaxslar kiradi. Ularning avvalgi 
xulq-atvori, odatda, ijobiy bo‘lib, tajovuz harakatlarini favqulodda psixologik bosim yoki og‘ir holat natijasida 
sodir etgan bo‘lishadi. Ushbu holatlarda jinoyat ongli niyat bilan emas, balki bevosita ta’sir ostida yuzaga keladi.

Ikkinchi guruhga mansub shaxslar esa tajovuzkor harakatni ilk bor amalga oshirgan bo‘lishsa-da, ularning 
ilgari ko‘rsatgan xulq-atvori, axloqiy pozitsiyasi va ijtimoiy fe’l-atvori bilan bog‘liq muammolar mavjud bo‘ladi. 
Ular orasida turli zararli odatlarga, masalan, spirtli ichimlik yoki giyohvand moddalarga ruju qo‘yish, uy sharoit-
idan begonalashish, beqaror muhitga intilish holatlari kuzatiladi. Ularning xulqi ijtimoiy me’yorlarga nisbatan 
sust moslashgan bo‘ladi.

Uchinchi toifaga esa ijtimoiy-psixologik jihatdan barqaror bo‘lmagan, ilgari ham noqonuniy harakatlar sodir 
etgan va ularni jazolash choralari ko‘rilgan shaxslar kiradi. Ular ba’zida maxsus nazoratdagi muassasalardan 
yoki kasb-hunar tizimiga oid yopiq o‘quv yurtlaridan yo‘naltirilgan bo‘ladi. Bu shaxslar tajovuzkor harakatni 
ongli tarzda, ko‘pincha jinoiy niyat va manfaat asosida amalga oshiradilar. Ularning faoliyatida kuch ishlatish, 
mol-mulk talashish, zo‘ravonlik orqali ta’sir o‘tkazishga urinish keng tarqalgan.

To‘rtinchi guruhga esa jiddiy axloqiy buzilishlarga ega, jamiyat uchun xavfli deb baholanadigan shaxslar 
kiradi. Ular ilgari sudlangan bo‘lishi yoki jinoiy guruhlar tarkibida ishtirok etgan bo‘lishi mumkin. Ularning asosiy 
hayotiy qadriyatlari – boylik orttirish, zo‘ravonlik orqali kuch ko‘rsatish, qimor, spirtli ichimliklar yoki beqaror 
turmush tarziga bog‘lanib qolgan bo‘ladi. Bunday shaxslar jamiyatning asosiy axloqiy me’yorlarini inkor etadi 
va o‘z xatti-harakatlarini asoslashga urinishadi.

MAVZUGA OID ADABIYOTLAR SHARHI
O‘smir yoshdagi shaxslar odatda ta’sirchan bo‘lib, ular ongli tanlov qilmasdan tashqi muhit ta’siriga beriluv

chan bo‘lishadi. Tashqi ijtimoiy bosim, ayniqsa, jinoiy faoliyatga moyil kattalar yoki o‘ziga o‘xshagan tajovuzkor 
do‘stlar ta’siri ostida ular noto‘g‘ri yo‘ldan yurishga moyillik bildiradilar. Ba’zida ular salbiy muhitda o‘sib, oilada 
e’tibor yetishmaganligi sababli jamiyatda o‘z o‘rnini topish maqsadida o‘zini dovyurak, qat’iyatli shaxs sifatida 
namoyon qilishga harakat qiladi.

Ko‘plab o‘smirlar yetarli darajada tarbiya ko‘rmaganligi sababli, ularning xatti-harakatlarida qo‘pollik, ziddi-
yatga moyillik, sabrsizlik va emotsional beqarorlik ustun bo‘ladi. Ular bilan muomala qilishda ana shu omillarni 
hisobga olish lozim. Bundan tashqari, ushbu yosh guruhiga yolg‘on gapirish, o‘zini ko‘rsatishga bo‘lgan ortiqcha 
ishtiyoq, noto‘g‘ri tushunilgan do‘stlik va sadoqat tushunchalari ham xos bo‘lishi mumkin. Tadqiqotchilar agres-
siyani faqat deviant xulq shakli sifatida emas, balki yosh davri inqirozi bilan bog‘liq psixologik reaksiya sifatida 
ham baholaydilar1. Shu sababli o‘smirlarda agressiyasini o‘rganish maxsus metodologik va etik yondashuvni 
talab qiladi. O‘smirlik davri bilan bog‘liq psixologik xususiyatlar L.S. Vigotskiy o‘smirlik davrini shaxs rivojlani
shidagi keskin burilish nuqtasi deb ta’riflaydi. Psixologik olimning qarashlarida “O‘smirlik – bu shaxsning ichki 
pozitsiyasi tubdan o‘zgaradigan, affektiv va ijtimoiy ziddiyatlar keskinlashadigan davrdir”2 takidlaydi.

1	 Craig G. Human Development. NJ, 2000.
2	 Vygotskiy L.S. Psixik rivojlanish muammolari. M., 1984.

Aynan mazkur davrda: hissiy beqarorlik kuchayadi; impulsiv reaktsiyalar ustunlik qiladi; o‘zini nazorat qilish 
mexanizmlari yetarlicha shakllanmagan bo‘ladi. Shu bois agressiv xulq-atvorni o‘rganishda uni yoshga xos 
norma va patologik og‘ishdan farqlash muhim metodologik vazifa hisoblanadi3.

Amerikalik sotsilog va psixolog R. Merton tomonidan ishlab chiqilgan “anomiya” tushunchasi shaxs xulq-
atvoridagi ziddiyatli holatlarni tavsiflash uchun yangicha mazmunga ega bo‘ldi. Bu atama ingliz tilidan kirib 
kelgan bo‘lib, “axloqiy inqiroz” degan ma’noni bildiradi. Merton ijtimoiy qadriyatlar va ularga erishish imkoniyat-
lari o‘rtasidagi nomutanosiblikdan kelib chiqadigan psixologik bosim holatlarini aniqlash maqsadida anomiyani 
o‘z tadqiqotlarida asosiy tushuncha sifatida qo‘llagan. U bu holatga javob sifatida shaxslar tomonidan namoyon 
bo‘ladigan besh turdagi reaksiyani tavsiflab bergan.

Birinchi guruhga kiruvchilar – konformistlar – jamiyat tomonidan e’tirof etilgan qadriyatlar va ularga erishish 
vositalariga sodiq qoladilar. Ular muvaffaqiyatga erishsa ham, erishmasa ham o‘z ijtimoiy pozitsiyasini o‘zgart-
irishga intilmaydi. Odatda bunday kishilar jamiyatning ko‘pchilik qismini tashkil etadi.

Ikkinchi turdagilar esa innovatorlar hisoblanadi. Ular jamiyat belgilagan qadriyatlarga e’tibor beradi, biroq 
ularga erishishda qonuniy bo‘lmagan yo‘llardan ham foydalanish ehtimoli yuqori. Ularning faoliyatida qonun 
doirasidan chiqish orqali maqsadga erishishga intilish kuzatiladi. Bu shakl ko‘pincha jinoyat sodir etishga 
moyillik bildiruvchi shaxslarga xos.

 Uchinchi guruh – ritualistlar – mavjud qadriyatlarga shaklan amal qiladi, biroq ularga erishish maqsadi o‘z 
mohiyatini yo‘qotgan bo‘ladi. Ular ijtimoiy qoidalarni mexanik tarzda, maqsadsiz bajaradilar. Bunday kishilar 
odatda barqaror, biroq istiqbolsiz hayot tarziga ega, ko‘proq oddiy va sust faoliyatlar bilan shug‘ullanadilar.

To‘rtinchi toifaga mansublar esa retreastistlar bo‘lib, ular na ijtimoiy qadriyatlarni, na ularga erishish vosi-
talarini qabul qiladi. Ular jamiyatning asosiy talablari va qadriyat tizimidan chetda turishga intiladilar, ko‘pincha 
ijtimoiy chekinish holatida yashaydilar.

Beshinchi tip vakillari esa isyonchilardir. Ular mavjud ijtimoiy tartibni tan olmaydi va yangi qadriyatlar 
tizimini yaratishga, ijtimoiy tizimni tubdan o‘zgartirishga intiladilar. Bunday shaxslar odatda radikal ijtimoiy-
siyosiy harakatlarga yaqin bo‘lishi mumkin.

R. Mertonga ko‘ra, o‘smirlarda agressiv xulq-atvor jamiyat maqsadlari bilan ularga erishish vositalari o‘rta-
sidagi nomuvofiqlik – anomiya natijasida shakllanadi. Agressiya bu ijtimoiy moslashuvning deviant shaklidir deb 
takidlaydi.

Merton ushbu nazariyani ishlab chiqishda E. Dyurkgeym tomonidan ilgari surilgan anomiya kontseptsi-
yasiga tayanadi. Aynan Dyurkgeymning fikricha, jamiyatda eski me’yorlar buzilib, yangilari shakllanmay qolgan 
davrda tartibsizlik va noaniqlik kuchayadi. Bu holat shaxslar ongida tashvish, xavotir, depressiv kayfiyatni 
uyg‘otadi va hatto o‘z joniga qasd qilish xavfi ortadi. Merton esa anomiyani ijtimoiy qadriyatlar bilan ularni 
amalga oshiruvchi vositalar o‘rtasidagi nomuvofiqlik natijasida yuzaga keladigan bosim holati sifatida talqin 
qiladi.

Agressiv xulq-atvor shakllarining xilma-xilligi (polimorfizm). O‘smirlarda agressiya turli shakllarda namoyon 
bo‘ladi. Amerikalik psixologik A. Buss agressiyani quyidagicha izohlaydi: “Agressiya – deydi – bu boshqa 
shaxsga jismoniy yoki psixologik zarar yetkazishga qaratilgan xulq-atvor shaklidir”4.

Psixologik tadqiqotlarda o‘smir agressiyasi: jismoniy, verbal, bilvosita, passiv, autoagressiv ko‘rinishlarda 
namoyon bo‘lishi aniqlangan5. A. Buss agressiyani shaxsning barqaror xususiyati va turli shakllarda namoyon 
bo‘ladigan xulq-atvor sifatida talqin qilgan hamda uni o‘lchashning ilmiy metodlarini ishlab chiqqan. Shu sababli 
agressiyani o‘rganish bitta test bilan cheklanmaydi, balki kompleks metodlar majmuasini talab qiladi. Agressi-
yaning vaziyatga bog‘liqligi (situativlik). J. Dollard va hamkorlari agressiyani frustratsiya bilan bog‘lab izohlaydi: 
“Har qanday agressiya frustratsiya bilan bog‘liq bo‘lib, frustratsiya agressiyaga moyillikni yuzaga keltiradi”6.

J. Dollard – frustratsiya–agressiya gipotezasi muallifi bo‘lib, agressiyani ehtiyoj va maqsadlarning to‘sqin-
likka uchrashi natijasida yuzaga keladigan reaksiya sifatida talqin qilgan. Uning qarashlarida quyidagi fikrni 
ilgari suradi: Har qanday agressiya frustratsiya natijasidir va har qanday frustratsiya agressiyaga olib keladi.

O‘smirlarda frustratsiya: o‘qishdagi muvaffaqiyatsizlik, tengdoshlar bilan nizolar, ota-ona nazoratining 
kuchayishi natijasida yuzaga keladi. Shu jihatdan agressiv xulq-atvorni o‘rganishda vaziyat tahlili alohida 
ahamiyat kasb etadi. Ijtimoiy muhitning yetakchi roli haqida mashxur Kanalik- amerekalik psixolog A. Bandura 
ijtimoiy o‘rganish nazaryasi asoschisi -- ijtimoiy o‘rganish nazariyasida agressiyani o‘rganiladigan xulq 
shakli sifatida asoslaydi: “Agressiv xulq bevosita tajriba orqali emas, balki kuzatish va modellashtirish orqali 
o‘zlashtiriladi”7.

3	 Elkonin D.B. Yosh davrlari psixologiyasi. M., 1971
4	 Buss A. The Psychology of Aggression. NY, 1961.
5	 Buss A., Perry M. Aggression Questionnaire. 1992.
6	 Dollard J. et al. Frustration and Aggression. Yale, 1939.
7	 Bandura A. Social Learning Theory. 1977.

O‘smirlarda agressiyasini o‘rganishda: oila muhitidagi munosabatlar, tengdoshlar guruhi, ommaviy axborot 
vositalari tizimli ravishda tahlil qiladi. A. Banduraning mashxur tajribasi ya’niki “Bobo doll” eksperimentida – 
bolalarda agressiv xulq – atvor kattalarni kuzatish orqali shakllanishini aniqlagan. Aksariyat ilmiy manbalarda 
ijtimoiy xatti-harakatlar “me’yoriy” va “og‘ishgan” shakllarga bo‘linadi. Fransuz psixologi J. Godfrua og‘ishgan 
xatti-harakatlarni tahlil qilishda eng avvalo “qanday holatni normal deb hisoblash mumkin?” degan savol asosiy 
o‘rinda turishini ta’kidlaydi. Chunki jamiyatda har doim qat’iy tarzda “me’yoriy” va “anormal” degan mezonlarni 
ajratib olish qiyin kechadi.

J. Godfruaga ko‘ra, o‘smirlik davrida agressiv xulq-atvor biologik yetilish, psixologik ziddiyatlar va ijtimoiy 
muhitning o‘zaro ta’siri natijasida yuzaga keladi deb takidlaydi. Og‘ishgan xatti-harakat psixik holatlar doirasida 
o‘ziga xos psixologik fenomen sifatida ko‘riladi. Tibbiy yondashuvda bu holat “sog‘lom – simptomatik – 
patologik” mezoni asosida baholanadi. Ijtimoiy psixologik yondashuv esa bunday xatti-harakatni “ijtimoiylashuv 
– moslashmovchilik – ijtimoiy yakkalanish” chizig‘i asosida izohlaydi. Bu tushunchaning murakkabligi shundaki, 
u bir nechta fanlar – sotsiologiya, huquq, psixiatriya, klinik psixologiya bilan o‘zaro bog‘liq holda tadqiq qilinadi. 
Agressiyaning himoya funksiyasi sifatida K. Xorniy agressiyani shaxsning ichki xavotiriga nisbatan himoya 
reaksiyasi sifatida talqin etadi: “Agressiya ko‘pincha shaxsning o‘zini himoya qilishga qaratilgan nevrotik strate-
giyasidir”8.

O‘smirlarda agressiv xulq: past o‘zini baholashni yashirish, o‘zini tasdiqlash, psixologik noqulaylikni 
kamaytirish funktsiyasini bajaradi. Psixologik o‘rganish metodlarining o‘ziga xosligi haqida taniqli rus olimi 
A.G. Asmolov ta’kidlaganidek: “Shaxs xulq-atvorini o‘rganishda uni ijtimoiy faoliyat va munosabatlar tizimidan 
ajratib bo‘lmaydi”9. 

Asmolovning qarashlariga ko‘ra, agressiv xulq-atvor: o‘smirning ijtimoiy muhitda o‘z “Men”ini topa olmasligi, 
shaxsiy ma’no inqirozi va faoliyatdagi cheklanishlar natijasida yuzaga chiqadi. Ya’ni agressiya – bu biologik 
instinkt emas, balki rivojlanishdagi ijtimoiy-psixologik buzilish signali. Shu bois o‘smirlarda agressiyani o‘rga
nishda: yoshga mos psixodiagnostika, kuzatuv va suhbat, ekspert baholash birgalikda qo‘llaniladi. O‘smirlarda 
agressiv xulq-atvorni psixologik o‘rganish: yosh davri xususiyatlarini hisobga olish, agressiyaning ko‘p shaklli-
ligini tahlil qilish, vaziyat va ijtimoiy muhitni inobatga olish, etik va rivojlantiruvchi yondashuvni ta’minlash kabi 
o‘ziga xos ilmiy talablarni o‘z ichiga oladi.

XULOSA
O‘smirlik yoshi – bu shaxsiy o‘zgarishlar, emotsional noturg‘unlik va mustaqillikka bo‘lgan kuchli intilish 

davridir. Shu jarayonda ichki ziddiyatlar va o‘zini tasdiqlashga bo‘lgan ehtiyoj agressiv harakatlar orqali ifodala-
nishi mumkin. Bu yoshdagi shaxslar ko‘pincha hissiyotlarini to‘liq boshqara olmaydi va tashqi ta’sirlarga kuchli 
reaksiya bildiradilar. Agressiv xulq o‘z navbatida, o‘smirning o‘zini anglash jarayoniga, ijtimoiy munosabatlarga 
va me’yordan og‘ish darajasiga bevosita bog‘liqdir.

Tashqi muhitdagi zo‘ravonlik, oilaviy kelishmovchiliklar, maktabdagi bosim va ijtimoiy e’tiborsizlik o‘smirda 
negativ reaksiya sifatida tajovuzni kuchaytirishi mumkin. Bundan tashqari, noto‘g‘ri jazo va pedagogik xatoliklar 
ham bu jarayonda muhim rol o‘ynaydi. Ba’zi hollarda esa, tajovuz shunchaki o‘zini himoya qilish shaklida yoki 
diqqatga sazovor bo‘lish vositasi sifatida yuzaga chiqadi. Shu boisdan, har bir o‘smirdagi agressivlik manbaini 
individual tarzda tahlil qilish zarur bo‘ladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

